
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N 867-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	
	


	 
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ պաշտպանության նախարարություն
29.04.2020թ.
ՊՆ/510/1384-2020
	
Առաջարկություններ և առարկություններ չկան:
	
-
	
-

	ՀՀ առողջապահության նախարարություն
30․04․2020թ․
ԱԹ/11.2/8526-2020
	1. ««Ոստիկանության մասին» օրենքում լրացումներ և փոփոխություն կատարելու մասին» 2019 թվականի մայիսի 31-ի ՀՕ-46-Ն օրենքի կիրարկումն ապահովող միջոցառումների ցանկի 4-րդ կետով նախատեսվում է փոփոխություններ կատարել Կառավարության 23.06.2011 թվականի թիվ 867-Ն որոշման մեջ, որի իրավական հիմքը վկայակոչված օրենքի 8-րդ հոդվածն է, որով «Ոստիկանության մասին» օրենքի 32-րդ հոդվածի 5-րդ մասի 1-ին նախադասությունը (Կառավարության 23.06.2011 թվականի թիվ 867-Ն որոշման լիազորող նորմերից մեկը) շարադրվել է նոր խմբագրությամբ, այն է՝ ոստիկանության սպառազինության մեջ ընդգրկված հրազենի, հրազենի պահեստամասերի, սարքավորումների, օժանդակ միջոցների և ռազմամթերքի տեսակների ցանկը հաստատում է Կառավարությունը: Ըստ այդմ, առաջարկվում է նախագծի վերնագիրը խմբագրել և համապատասխանեցնել լիազորող նորմին, ինչպես նաև ««Ոստիկանության մասին» օրենքում լրացումներ և փոփոխություն կատարելու մասին» 2019 թվականի մայիսի 31-ի ՀՕ-46-Ն օրենքի կիրարկումն ապահովող միջոցառումների ցանկի 4-րդ կետին՝ հաշվի առնելով նաև այն հանգամանքը, որ նախագծի հիմնավորման համաձայն՝ նախագծի ընդունմամբ ակնկալվում է ապահովել թիվ ՀՕ-46-Ն օրենքի կիրարկումը։
	Չի ընդունվել է։
Հաշվի առնելով, որ ՀՀ կառավարության 26․06․2011թ․ թիվ 867-Ն որոշման ընդունման համար ««Ոստիկանության մասին» օրենքում լրացումներ և փոփոխություն կատարելու մասին» 2019 թվականի մայիսի 31-ի ՀՕ-46-Ն օրենքի 8-րդ հոդվածով խմբագրված օրենքի 32-րդ հոդվածի 5-րդ մասի 1-ին նախադասությամբ նախատեսված լիազորող նորմում նշված հարաբերությունները կարգավորված են ՀՀ կառավարության երկու առանձին որոշումներով, ուստի նշված դրույթը նախատեսվել է  ինչպես 23․06․2011թ․ թիվ 867-, այնպես էլ 30․10․2008թ․ թիվ 1219-Ն որոշումներով՝ որպես նորմատիվ հիմք։
Միաժամանակ, Հայաստանի Հանրապետության կառավարության 2008 թվականի հոկտեմբերի 30-ի N 1219-Ն որոշման մեջ փոփոխություններ կատարելու մասին ՀՀ կառավարության որոշման նախագիծը 22․04․2020թ․ թիվ 1/21/15060-20 գրությամբ ուղարկվել է շահագրգիռ մարմինների քննարկմանը։
	

	
	2. Նախագծի 1-ին կետի 2-րդ ենթակետի «ա» պարբերությունում «հրազենի և ռազմամթերքի տեսակների, հատուկ միջոցների և անհատական պաշտպանության» բառերն անհրաժեշտ է համապատասխանեցնել ««Ոստիկանության մասին» օրենքում լրացումներ և փոփոխություն կատարելու մասին» 2019 թվականի մայիսի 31-ի ՀՕ-46-Ն օրենքի 8-րդ հոդվածի ձևակերպումներին։
	
	

	
	3. Նախագծի 1-ին կետի 3-րդ ենթակետով նախատեսվում է որոշման 1-ին կետով հաստատված թիվ 1, թիվ 2 և թիվ 3 հավելվածները շարադրել նոր խմբագրությամբ, մինչդեռ դրանց վերնագրերը չեն համապատասխանում ««Ոստիկանության մասին» օրենքում լրացումներ և փոփոխություն կատարելու մասին» 2019 թվականի մայիսի 31-ի ՀՕ-46-Ն օրենքի 8-րդ հոդվածի ձևակերպումներին:
	
	

	ՀՀ ֆինանսների նախարարություն
07․05․2020թ․
01/11-1/6363-2020
	
Առաջարկություններ և առարկություններ չկան:
	
-
	
-

	ՀՀ գլխավոր դատախազություն
14․05․2020թ․
04/20/13952-2020
	
Առաջարկություններ և առարկություններ չկան:
	
-
	
-

	ՀՀ մարդու իրավունքների պաշտպան
21․05․2020թ․
01/13.6/2133-20
	
Առաջարկություններ և առարկություններ չկան:
	
-
	
-

	ՀՀ արդարադատության նախարարություն
01․06․2020թ․
01/27.1/11554-2020
	1. «Հայաստանի Հանրապետության կառավարության 2011 թվականի հունիսի 23-ի N 867-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետի 1-ին ենթակետով նախատեսվում է սույն որոշման վերնագիրը շարադրել նոր խմբագրությամբ՝ հետևյալ բովանդակությամբ.
ՈՍՏԻԿԱՆՈՒԹՅԱՆ ՍՊԱՌԱԶԻՆՈՒԹՅԱՆ ՄԵՋ ԸՆԴԳՐԿՎԱԾ ՀՐԱԶԵՆԻ ԵՎ ՌԱԶՄԱՄԹԵՐՔԻ ՏԵՍԱԿՆԵՐԻ, ՀԱՏՈՒԿ ՄԻՋՈՑՆԵՐԻ ԵՎ ԱՆՀԱՏԱԿԱՆ ՊԱՇՏՊԱՆՈՒԹՅԱՆ ՄԻՋՈՑՆԵՐԻ ՑԱՆԿԵՐԸ, ԻՆՉՊԵՍ ՆԱԵՎ, ԴՐԱՆՔ ՍՊԱՌԱԶԻՆՈՒԹՅԱՆ ՄԵՋ ԸՆԴԳՐԿԵԼՈՒ, ՍՊԱՌԱԶԻՆՈՒԹՅՈՒՆԻՑ ՀԱՆԵԼՈՒ ԵՎ ՈՉՆՉԱՑՆԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ: 
Սույն խմբագրությունից հետևում է, որ վերնագրում, ցանկեր հաստատելուց բացի, նշվում է հրազենի և ռազմամթերքի տեսակների, հատուկ միջոցների և անհատական պաշտպանության միջոցների սպառազինության մեջ ընդգրկելու, սպառազինությունից հանելու և ոչնչացնելու կարգը հաստատելու մասին:
1/ Այս առումով նախ անհրաժեշտ է նշել, որ ՀՀ կառավարության 2011 թվականի հունիսի 23-ի N 867-Ն որոշման 1-ին կետի 2-րդ ենթակետով հաստատվում է Հայաստանի Հանրապետության ոստիկանության սպառազինության մեջ հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների տեսակներն ընդգրկելու, դրանք սպառազինությունից հանելու, հատուկ միջոցները և անհատական պաշտպանության միջոցները ոչնչացնելու կարգը: Իսկ որոշման N 4 հավելվածի 1-ին կետում խոսքը գնում է հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների տեսակները (այսուհետ` տեսակներ) Հայաստանի Հանրապետության ոստիկանության սպառազինության մեջ ընդգրկելու և դրանք սպառազինությունից հանելու մասին: Մինչդեռ նախագծով նոր խմբագրությամբ շարադրվող որոշման վերնագրում չի նշվում հրազենի, ռազմամթերքի, հատուկ միջոցների և ոստիկանության ծառայողի անհատական պաշտպանության միջոցների տեսակներն ոստիկանության սպառազինության մեջ ընդգրկելու և դրանք սպառազինությունից հանելու մասին: 
2/ Բացի այդ հարկ է նշել նաև, որ ինչպես ՀՀ կառավարության 2011 թվականի հունիսի 23-ի N 867-Ն որոշման 1-ին կետի 2-րդ ենթակետում, 4-րդ կետում, այնպես էլ որոշման 4-րդ հավելվածում (մասնավորապես՝ հավելված 4-ի 21-րդ և 22-րդ կետեր) խոսքը գնում է հատուկ միջոցները և անհատական պաշտպանության միջոցները ոչնչացնելու կարգի մասին: «Ոստինակության մասին» օրենքի 31-րդ հոդվածի 6-րդ և 34-րդ հոդվածի 2-րդ մասերում նույնպես նշվում է, որ ոստիկանության սպառազինության մեջ ընդգրկված հատուկ միջոցների  և անհատական պաշտպանության միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատում է Կառավարությունը: 
Մինչդեռ նախագծով առաջարկվող որոշման վերնագրում նշվում է «դրանք ոչնչացնելու կարգը հաստատելու մասին»,  այսինքն՝ ոչ միայն հատուկ միջոցները և անհատական պաշտպանության միջոցները, այլ նաև հրազենը և ռազմամթերքի տեսակները ոչնչացնելու կարգը հաստատելու մասին:
Հետևաբար նախագծի 1-ին կետի 1-ին նեթակետով նոր խմբագրությամբ շարադրվող որոշման վերնագիրն անհրաժաշետ է համապատասխանեցնել ՀՀ կառավարության 2011 թվականի հունիսի 23-ի N 867-Ն որոշման վերոնշյալ դրույթներին՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի դրույթները:
	Ընդունվել է։
	Վերնագիրը խմբագրվել է։

	
	2. Նախագծի 1-ին կետի 1-ին նեթակետով նոր խմբագրությամբ շարադրվող ՀՀ կառավարության 2011 թվականի հունիսի 23-ի N 867-Ն որոշման վերնագրում նշվում է նաև ոստիկանության սպառազինության մեջ ընդգրկված ռազմամթերքի տեսակների ցանկը հաստատելու մասին, և նախագծի հավելվածով նոր խմբագրությամբ շարադրվող  որոշման N1 հավելվածի 2-րդ կետում շարադրված են ռազմամթերքի տեսակները: Մինչդեռ նախագծի հավելվածով նոր խմբագրությամբ շարադրվող որոշման N1 հավելվածի վերնագրում նշված է միայն «Հայաստանի Հանրապետության ոստիկանության սպառազինության մեջ ընդգրկված հրազենի ցանկի» մասին:
Այս առումով նոր խմբագրությամբ շարադրվող որոշման N1 հավելվածի վերնագիրն անհրաժեշտ է համապատասխանեցնել բովանդակությանը, ինչպես նաև ՀՀ կառավարության 2011 թվականի հունիսի 23-ի N 867-Ն որոշման 1-ին կետի 1-ին ենթակետի դրույթներին:
	Ընդունվել է։
	[bookmark: _GoBack]Հավելվածի վերնագիրը խմբագրվել է։




ՀՀ ՈՍՏԻԿԱՆՈՒԹՅՈՒՆ
